
OZIQ-OVQAT XAVFSIZLIGI 
TA’MINOTI: O‘ZBEKISTONDA 

MAYONEZ IMPORTINI 
NOTARIF TARTIBGA SOLISH VA 

ICHKI ISHLAB CHIQARISHNI 
RIVOJLANTIRISH 

ISTIQBOLLARI
 

Muratova Shohista Nimatullayevna
I.f.d., Bojxona instituti professori

Nomozov Azizbek Xayrulla o‘g‘li
Bojxona instituti magistratura tinglovchisi

Annotatsiуa: Maqolada O‘zbekistonda mayonez importini notarif tartibga solish va ichki ishlab chiqarishni rivojlantirish istiqbol-
lari o‘rganilib, 2022–2023-yillarda import qilingan va mahalliy ishlab chiqarilgan mayonez tovari bo‘yicha tahlillar amalga 
oshirilgan. Tadqiqot natijalari mayonez iste’moli yurtimizda yildan yilga oshayotganlgi va haligacha mayonezga bo‘lgan 
ehtiyoj import orqali qoplanayotganligini ko‘rsatdi. Tahlil natijalari o‘rganilib, mayonez tovari importida turli eksportyorlarni 
tanlash	va	ishlab	chiqarishni	ko‘paytirish	orqali	mavjud	vaziyatni	yaxshilashga	erishish	bo‘yicha	takliflar	ishlab	chiqildi.

Kalit so‘zlar: oziq-ovqat xavfsizligi, import va eksport, mayonez tovari, hamkor davlatlar, bojxona qonunchiligi, boj stavka-
lari, ishlab chiqarish.
Abstraсt:	The	article	examines	the	prospects	of	non-tariff	regulation	of	mayonnaise	imports	in	Uzbekistan	and	the	devel-
opment of domestic production, an analysis of imported and domestic production of mayonnaise in 2022-2023 is carried 
out. The results of the study showed that the consumption of mayonnaise in the country is growing from year to year and 
the need for mayonnaise is still covered by imports. The results of the analysis are studied, proposals are developed to 
improve	the	existing	situation	in	mayonnaise	import	by	choosing	different	exporters	and	increasing	production.

Keу	words: food safety, import and export, mayonnaise, partner countries, customs legislation, customs rates, manufac-
turing.
Аннотация:	В	статье	изучены	перспективы	нетарифного	регулирования	импорта	майонеза	в	Узбекистане	и	раз-
вития	внутреннего	производства,	проведен	анализ	импортируемого	и	отечественного	производства	майонеза	в	
2022–2023	годах.	Результаты	исследования	показали,	что	потребление	майонеза	в	стране	растет	из	года	в	год	
и	до	сих	пор	потребность	в	майонезе	покрывается	за	счет	импорта.	Изучены	результаты	анализа,	разработаны	
предложения	по	улучшению	существующей	ситуации	в	импорте	майонеза	путем	выбора	различных	экспортеров	
и	увеличения	производства.

Ключевые	слова:	продовольственная	безопасность,	импорт	и	экспорт,	майонез,	страны-партнеры,	таможенное	
законодательство,	таможенные	ставки,	производство.

K I R I S H
Aholining	asosiy	 iste’mol	obyekti	bo‘lgan	oziq-ovqat	 tovarlari	bozorida	 tashqi	 iqtisodiy	 faoliyatni	 tartibga	

solish mamlakatimiz oziq-ovqat xavfsizligini yuqori darajada ta’minlashning muhim omillaridan biridir. Import 
sohasidagi tashqi savdo doimiy ravishda ikkita qarama-qarshi yo‘naltirilgan yechim vektoriga ega bo‘lgan vazi-
faga duch keladi. Bu, bir tomondan, mahalliy oziq-ovqat mahsulotlarini ishlab chiqaruvchilarni ichki bozorda 
xorijiy yetkazib beruvchilar tomonidan o‘ta yuqori raqobatdan himoya qilish va mamlakatning oziq-ovqat mus-
taqilligiga erishish, ikkinchi tomondan, oziq-ovqat mahsulotlari assortimentini kengaytirish va erkin raqobatga 
erishish maqsadida xorijdan oziq-ovqat mahsulotlarini yetkazib berishni ko‘paytirish orqali ichki oziq-ovqat 
bozorini rivojlantirish hisobiga ishlab chiqarishni rivojlantirish va kengaytirishdir.

Bu muammoni samarali hal qilish tashqi savdo faoliyatini davlat tomonidan tartibga solishning ikkita iqti-
sodiy chorasi: boj-tarif tartibga solish va notarif tartibga solish (cheklovlar va taqiqlar kiritish)ning maqbul kom-
binatsiyasi yordamidagina mumkin.

O‘zbekiston Respublikasi Prezidentining joriy yil 16-fevraldagi PF-36-son “Respublikada oziq-ovqat xavfsiz-
ligini ta’minlashning qo‘shimcha chora-tadbirlari to‘g‘risida” Farmonida qayd etilganidek, oziq-ovqat sohasida 
oxirgi	uch	yilda	 import	o‘rnini	bosuvchi	75	turdagi	289,9	million	AQSh	dollari	miqdoridagi	oziq-ovqat	sanoati	
mahsulotlari ishlab chiqarilishi ta’minlanib, import hajmi 7,4 foizga kamaygan. Respublika sanoatida oziq-ovqat 
sanoati ulushi 14 foizdan 16,6 foizga oshganligi ta’kidlanib, kelajakda oziq-ovqat sohasida amalga oshirilishi 
bo‘yicha vazifalar keltirib o‘tilgan [1].

Davlatimiz Rahbari huzurida joriy yilning 18-yanvar kuni o‘tkazilgan yig‘ilishda (investitsiya, eksport va 
xalqaro hamkorlik masalalariga bag‘ishlangan)  ichki bozor 25 turdagi oziq-ovqat mahsulotlari importiga bog‘liq 
bo‘lib qolayotgani va aholi iste’molidagi yuqori talabga ega bo‘lgan oziq-ovqat mahsulotlarini yurtimizda ishlab 
chiqarishni yo‘lga qo‘yish, oziq-ovqat korxonalarida xalqaro standartlarni joriy etish bo‘yicha topshiriqlar berildi. 
Shunga ko‘ra, mayonez oziq-ovqat mahsulotlarining importida yuqori ulushga ega tovarlardan biri ekanligidan 
kelib chiqib, ushbu tovar importini tahlil qilish va ichki ishlab chiqarish imkoniyatlarini o‘rganish bugungi kunda 
dolzarb ahamiyatga ega. 

M A V Z U G A  O I D  A D A B I Y O T L A R  S H A R H I
Nufuzli xorijiy ilmiy axborot saytlaridan biri Science Directning Oziq-ovqat va salomatlik ensiklopediyasida 

qayd etilganidek, mayonez 100-yildan ortiq tarixga ega va bu vaqt davomida dunyoda eng ko‘p iste’mol qilina-
digan souslardan biriga aylandi. Mayonez tarkibida sirka, tuxum sarig‘i va o‘simlik yog‘ida jami 3 foizdan 80 
foizgacha miqdorda yog‘ mavjud bo‘lishi mumkin. Bu uning saqlash sharoiti, yaroqlilik muddati kabi xossalari 
evaziga	turlicha	bo‘lishi	mumkin	bo‘lgan	mahsulot	sifatida	ta’riflangan	[2].

 Xalqaro biznesni rivojlantirish uchun savdo statistikasi sayti Trade Mapda keltirilgan ma’lumotlarga ko‘ra, 
2022-yilda	dunyo	bozorida	mayonez	savdosi	aylanmasi	13,7	mlrd.	AQSh	dollarini	tashkil	qildi	va	bu	ko‘rsatkich	
yildan-yilga oshib borayotganligi shubhasiz [3]. 

Shimoliy	Amerikaning	ko‘p	tarmoqli	analitik	kompaniyasi	EMRning	ta’kidlashicha,	Shimoliy	Amerika	global	
mayonez bozorida yetakchi hisoblanadi. Juda ko‘p miqdordagi tez ovqatlanish mahsulotlarini pishirish va gazak 
qilishda	mayonezdan	foydalaniladi,	ayniqsa,	AQSh	va	Kanadada	ommalashgan	[4]. 

O‘zbekiston Respublikasi Prezidentining “O‘zbekiston Respublikasining tashqi iqtisodiy faoliyatini yanada 
tartibga solish hamda bojxona-tarif jihatdan tartibga solish tizimini takomillashtirish chora-tadbirlari to‘g‘risida”gi 
qarorida mayonez importida 20 foizgacha boj stavkalari belgilangan [5]. Ya’ni, ushbu tovarga eng ko‘p qulaylik 
rejimi hamda erkin savdo rejimini yaratgan holda savdo-iqtisodiy hamkorlik sohasidagi bitimlar imzolangan 
davlatlar tomonidan eksport qilinmagan va ishlab chiqarilmagan holatlarda yuqori boj stavkasi qo‘llaniladi [6].

T A D Q I Q O T  M E T O D O L O G I YA S I
Mayonez importini optimallashtirish va ichki ishlab chiqarishni rivojlantirish istiqbollarini belgilashda bojxona 

organlarining o‘rni va rolini baholashda mavjud bo‘lgan ilmiy tadqiqotlarni o‘rganish, mavjud tendensiyalarni qiy-
osiy	solishtirish,	statistik	maʼlumotlarni	o‘rganish	hamda	iqtisodiy	jihatdan	taqqoslash	va	tahlil	qilish,	mantiqiy	
fikrlash,	ilmiy	abstraksiyalash,	maʼlumotni	guruhlash,	analiz	va	sintez,	induksiya	va	deduksiya	usullaridan	keng	
foydalanilgan.

T A H L I L  V A  N A T I J A L A R
Mayonez bozorining asosiy xususiyati shundaki, ko‘pchilik mamlakatlar ushbu mahsulotga bo‘lgan ehtiy-

ojni mustaqil ravishda ta’minlashga intiladi. Mayonezning jahon importidagi ulushi 8 foizni tashkil etadi. Jum-
ladan,	mayonez	 importi	 tahlil	 qilinganida,	2023-yilda	14,6	ming	 tonnani	 (21,5	mln.	AQSh	doll.)	 tashkil	 qilib,	
2022-yilga	nisbatan	773	tonnaga	yoki	6	%ga	oshganligi	(2022-y.	13,8	ming	t,	23	mln.	AQSh	doll.)	maʼlum	bo‘ldi.

Mayonez tovari importining oylar bo‘yicha tahlili amalga oshirilganda, asosan, yilning so‘nggi choragida 
mayonez importi yaqqol oshishiga guvoh bo‘lishimiz mumkin. Jumladan, 2023-yilning birinchi choragida import 
qilingan mayonez miqdori mos ravishda yanvar (671,5 t), fevral (615,6 t) va mart (1323,3 t) oylarida 2615,4 
tonnani tashkil etgan bo‘lsa, 2023-yilning oxirgi choragida oktabr (2401,9 t), noyabr (1 904 t) va dekabr (1824 
t) oylarida 6130 tonnani tashkil qilgan. Bu esa, ushbu tovarning yilning so‘nggi choragida mavsumiylik indeksi 
yuqori bo‘lishini ko‘rsatib turibdi. Mayonez importining 2022 va 2023-yillarda oylar kesimida mavsumiylik indek-
sini	quyidagi	grafik-chizmada	ko‘rishimiz	mumkin	(1-rasm).

1-rasm: Mayonez tovari importining 2022 va 2023-yillarda oylar kesimida mavsumiylik indeksi ko‘rsatkichlari

Dunyo amaliyotida mavsumiylik indeksi yuqori bo‘lgan oylar uchun mavsumiy bojlar qo‘llangan vaziyatlar 
uchraydi, jumladan yuqoridagi ko‘rsatkichlarda ham mavsumiylik indeksi oktabr – dekabr oylari uchun yuqoriligi 
ko‘rinib	turibdi.	Ammo	ushbu	vaziyatda	mayonezga	nisbatan	bunday	bojlarni	qo‘llash	maqsadga	muvofiq	emas.	
Sababi, ko‘rsatkichlar keskin oshib ketmagan va ularning oshishiga asosiy sabab sifatida mayonez tovarining 
saqlash sharoitlari va asosiy iste’mol davrini ko‘rsatsak bo‘ladi. Ya’ni, ushbu tovar ko‘pincha uzoq muddat 
saqlash uchun mo‘ljallanmagan va yurtimizda nisbatan qolgan oylarda tabiiy qishloq xo‘jalik mahsulotlari ulushi 
yuqori bo‘lganligi sababli mayonezga ehtiyoj bir muncha pastroq.

Ushbu	tovar	jami	8	ta	(2022-y.	11	ta)	davlatdan	olib	kirilgan,	bunda	asosiy	hamkor	davlatlarni	Rossiya	(14,2	
ming	t),	Qozog‘iston	(0,4	ming	t)	tashkil	etgan	(1-jadval).

1-jadval: Mayonez tovari importining davlatlar bo‘yicha yillar kesimida tahlili

Davlatlar
Vazni, tonna Qiymati, ming AQSh dollari

2022 2023 2022 2023

Rossiya 13 617, 94 14 204, 91 22 637,48 20 888,94

Qozog‘iston 206, 58 391,84 314,03 548,89

Turkiya 3, 33 9,11 3,12 18,60

Eron 0,34 6,64 0,29 9,90

Boshqa davlatlar 10,94 0,59 25,21 1,98

JAMI 13 839, 13 14 613,10 22 980,12 21 468,32

Birgina Rossiya Federatsiyasi O‘zbekiston Respublikasiga olib kirilayotgan mayonez tovarining 2023-
yil ma’lumotiga ko‘ra 97 foizini tashkil etishi mayonez importini chuqur tahlil qilishimiz lozimligini ko‘rsatadi 
(2-rasm).

2-rasm: Mayonez tovari importining 2022 va 2023-yillarda davlatlar kesimida ko‘rsatkichlari

Olib kirilgan mayonez tovarining birlik narxini davlatlar bo‘yicha o‘rganganimizda ham Rossiya Federatsi-
yasidan import qilinayotgan mayonez birlik narxi eng arzon narxda emasligiga guvoh bo‘lamiz (2-jadval).

2-jadval: Mayonez tovari importining 2023-yilda davlatlar bo‘yicha birlik narxi ko‘rsatkichlari

Davlatlar Qiymati, ming AQSh dollari Vazni, tonna Birlik narxi, 1 kg uchun dollarda

Latviya 0,13 89,28 1,40

Qozog‘iston 548,89 391 837,64 1,40

Rossiya 20 888,94 14 204 914,95 1,47

Eron 9,90 6 643,56 1,49

Turkiya 18,60 9 113,02 2,04

 
Yuqoridagi jadvalda 2023-yilda O‘zbekiston Respuplikasiga xorijdan import qilingan mayonezning bir kilog-

rammi	uchun	eng	arzon	narxdagi	davlatlarni	ko‘rishimiz	mumkin.	2023-yilda	Latviya	va	Qozog‘iston	Respub-
likasidan import qilingan mayonezning bir kilogramm narxi eng arzon bo‘lib turibdi. 

Mayonez tovari importida Rossiya Federatsiyasining ulushi 97 foizni tashkil qilgani sababli ushbu dav-
latdan	import	qilingan	mahsulot	narxi	umumiy	bozor	narxiga	ta’siri	juda	katta.	Qolaversa,	hozirgi	vaqtda	dunyo-
dagi Rossiya Federatsiyasi bilan bog‘liq geosiyosiy vaziyat tufayli ushbu mamlakatdagi tashqi iqtisodiy siyosat 
stabil holatda emas. 

Rossiya Federatsiyasida 2023-yil 21-sentabrda qabul qilingan 1538-sonli Farmonda [7] ayrim tovarlar 
eksportida	o‘zgaruvchan	boj	stavkalari	belgilangan.	Boj	stavkalari	Rossiya	rublining	AQSh	dollariga	nisbatan	
Rossiya Markaziy bankining belgilab bergan kursi fonida o‘zgarib turadi. Bunga ko‘ra, tovarlar eksporti uchun 0 
foizdan	7	foizgacha	eksport	boji	o‘rnatilgan.	Ushbu	stavka	2024-yil	31-martga	qadar	5,5	foizni	tashkil	qilyapti.	
Demak, ushbu vaziyat sababli Rossiyadan import qilinadigan mayonez mahsuloti narxi doimiy o‘zgarishlarga 
uchrashi	mumkin.	Qolaversa,	xalqaro	savdoning	butun	dunyoda	tezkor	rivojlanib	borayotganini	inobatga	olsak,	
tovarlar importi bo‘yicha bir davlatga bog‘lanib qolish holatlarini qabul qilib bo‘lmaydi.

Mayonez tovarining O‘zbekiston Respublikasida ham ishlab chiqarilishini inobatga olgan holda, bu ko‘rsat-
kichlar bo‘yicha ham tahlil amalga oshirishga zarurat paydo bo‘ladi. Jumladan, 2022-yilda respublikamiz 
hududida jami 5434,4 tonna mahsulot ishlab chiqarilgan bo‘lib, umumiy qiymati 78,3 mlrd. so‘mni tashkil qildi.  
Bu 2022-yilda import qilingan mahsulotga nisbatan 61 foizga kam. Bu, albatta, umumiy mayonez tovariga bo‘lgan 
ehtiyojni qoplash uchun yetarli emas. Lekin respublikamiz hududida ishlab chiqarilgan mayonezning bir birlik narxi  
14 394 so‘mni tashkil qilishi uning import mahsulotiga nisbatan arzon ekanligini bildiradi. 

X U L O S A  V A  T A K L I F L A R
So‘nggi yillarda respublikamizda oziq-ovqat sanoatini rivojlantirish, sohaga investitsiya mablag‘larini jalb 

qilish va eksport faoliyatini qo‘llab-quvvatlash bo‘yicha amalga oshirilgan chora-tadbirlar natijasida oziq-ovqat 
mahsulotlarini	ishlab	chiqarish	hajmi	6,1	milliard	AQSh	dollaridan	va	ularning	yillik	eksporti	hajmi	510	million	
AQSh	dollaridan	oshdi.

Respublikamizda mayonez mahsulotini ishlab chiqarishni hududlar bo‘yicha tahlilini amalga oshirganimizda 
ushbu mahsulot faqatgina Toshkent shahri va Toshkent viloyatidagina ishlab chiqarilishini ko‘rishimiz mumkin. 
Respublikamizning qolgan hududlarida mayonez ishlab chiqaruvchi korxonalar mavjud emasligi hayratlanarli 
holat.

Xulosa sifatida shuni ta’kidlash kerakki, mamlakatimizda mayonez importi bugungi kunda aynan bir davlat 
eksportiga yuqori bog‘liqlikda saqlanib qolmoqda. Ichki mahalliy bozorda ishlab chiqarilayotgan mahsulot 
umumiy iste’mol ehtiyojini ta’minlash uchun yetarli emas, ishlab chiqarish kuchlari hududlar kesimida bir tekisda 
taqsimlanmagan. 

Yuqoridagi	tahlil	natijalaridan	kelib	chiqib,	quyidagi	takliflarni	ilgari	surishimiz	mumkin:
■ O‘zbekistonda mayonez tovari importi ko‘lamini to‘g‘ri taqsimlab, qo‘shimcha hamkor mamlakatlar bilan 

yangi bitimlar tuzish.
■	 Amaldagi	hamkor	davlatlar	–	Latviya	va	Qozog‘iston	Respublikasidan	import	hajmini	oshirish	kerak.
■ Mayonez tovarini ishlab chiqarishda Toshkent shahri va viloyati tajribasidan kelib chiqib, O‘zbekiston-

ning boshqa viloyatlarida ham mayonez ishlab chiqaruvchi korxonalar faoliyatini yo‘lga qo‘yish.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2024-yil 16-fevraldagi “Respublikada oziq-ovqat xavfsizligini ta’minlashning 

qo‘shimcha	chora-tadbirlari	to‘g‘risida”	PF-36-son	Farmoni.	URL:	https://lex.uz	
2. Morley,	W.G.	(2016).	Mayonnaise,	Encyclopedia	of	Food	and	Health,	PP.669-676.	URL:	https:	//doi.org/10.1016/B978-

0-12-384947-2.00449-9.
3. URL:	https://www.trademap.org/Country_SelProduct.aspx?nvpm=.
4. Mayonnaise	Market:	Global	Industry	Trends,	Share,	Size,	Growth,	Opportunity	and	Forecast	2021-2026	(2016).	Avail-

able at: https://www.imarcgroup.com/prefeasibility.
5. O‘zbekiston Respublikasi Prezidentining 2018-yil 29-iyundagi “O‘zbekiston Respublikasining tashqi iqtisodiy faoliyatini 

yanada tartibga solish hamda bojxona-tarif jihatdan tartibga solish tizimini takomillashtirish chora-tadbirlari to‘g‘risida”gi 
PQ-3818-son	qarori.	URL:	https://lex.uz.	

6. O‘zbekiston	Respublikasi	Adliya	vazirligi	tomonidan	2020-yil	30-iyunda	3267-raqam	bilan	ro‘yxatdan	o‘tgan	“Eng	ko‘p	
qulaylik rejimi hamda erkin savdo rejimini yaratgan holda savdo-iqtisodiy hamkorlik sohasidagi bitimlar imzolangan 
davlatlar	ro‘yxatlarini	tasdiqlash	to‘g‘risida”gi	qaror.	URL:	https://lex.uz/docs/-4911943

7. URL:	https://www.ifcg.ru/kb/tnved/2103909001/#duty-notes



795https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, mart.  № 3-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 3

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


